
Nafarroako Gobernuak Iruñeko Eskualdeko “Mugikortasunaren Busa” jarriko du abian 

Informazioa emateko erakusketa bat duen hiri barruko garraioko autobus bat ibiliko da, martxoaren 1etik 18ra bitarte, Iruñeko Eskualdeko 17 herrietan barrena, hiri barruko garraio iraunkorraren sustapenean herritarrek parte hartu dezaten sustatzeko

Ostirala, 2008ko otsailaren 29a. Laura Alba Cuadrado Herri Lan, Garraio eta Komunikazio Departamentuko kontseilariak eta Susana Labiano Bastero Garraioaren zuzendari nagusiak “Mugikortasunaren Busa” aurkeztu dute, gaur goizean; hots, Iruñeko Eskualdeko Hiriko Mugikortasun Iraunkorreko Planaren baitan dagoen ekimenetako bat. Planaren zuzendaritza Nafarroako Gobernuko Garraioaren Zuzendaritza Nagusiaren esku dago, eta Mankomunitatea eta Eskualdeko Udalak ere ari dira parte hartzen. 

“Mugikortasunaren Busa” eskualdeko hiri barruko garraioko autobus zahar bat da, eta bertan, informazioa emateko erakusketa ibiltaria antolatu dute. Autobusa Hiriko Mugikortasun Iraunkorreko Planaren baitan dauden 17 herrietan barrena ibiliko da, 18 egunez. Ekimenaren helburuak bi dira: batetik, herritarrak sentikortzea, eta bestetik, parte hartu dezaten sustatzea, hiri barruko garraio iraunkorrerako ideiak biltzeko. 

Busean informazio taulak ezarri dituzte, honako hauen berri emateko: Mugikortasun Planaren helburuak, ibilgailu pribatuaren ordezko garraiobideak, eta Iruñeko Eskualdeko zirkulazioari buruzko datuak. Era berean, bi pantaila ere ezarri dituzte (bat, autobusaren hasieran, eta bestea, amaieran). Pantailetan bideo bat emanen dute, herritarrek hiri barruko mugikortasun iraunkorrari buruzko gogoeta egin dezaten sustatzeko, eta ideiak proposatu ditzaten bultzatzeko. 


Autobusean sartzeko arrapala bat ezarri dute, mugitzeko arazoak dituzten lagunentzat. Gainera, ingurumeneko begirale bat jardunen da bertan, bisitariei autobusa erakusten eta euren zalantzak argitzen. 

Parte hartzeko moduak


Informazio triptikoak prestatu dituzte, eta horiekin batera parte hartzeko orri txiki bat banatuko dute, autobusera joaten diren herritarrek euren proposamenak egin ahal izateko. 


Gainera, ingurumeneko begiraleak soinu grabagailu bat eskainiko die bertaratzen direnei, euren ekimenen berri emateko. 


Busera joan ezin duten herritarrek Nafarroako Gobernuaren webgunearen bidez egin ahal izanen dituzte euren ekarpenak (www.navarra.es), eta baita 948 13 65 91 telefono zenbakiaren bidez ere. Zalantzak argitzeko ere bide bera erabili ahal izanen dute. 


Parte-hartzea sustatzearren, ideiak proposatzen dituztenen artean 3 bizikleta tolesgarri zozketatuko dituzte.

Mugikortasunaren Busaren ibilbidea

	UDALERRIAK
	EGUNA ETA LEKUA

	Iruñea
	Martxoaren 1a, larunbata: Gaztelu Plaza

Martxoaren 2a, igandea: Antoniutti Parkea

	Antsoain
	Martxoaren 3a, astelehena: Lapurbide Plazaren eta Udaletxeko Plazaren artean 

(Gune Garbia, Iruñeko Eskualdeko Mankomunitatea)

	Berriozar
	Martxoaren 4a, asteartea: Eguzki Plaza

	Orkoien
	Martxoaren 5a, asteazkena: Udaletxeko Plaza 

	Noain (Elortzibar)
	Martxoaren 6a, osteguna: Noain, Foruen Plaza 

Real kalea, Kultur Etxearen alboan

	Beriain
	Martxoaren 7a, ostirala: Larre Plaza

	Ezkabarte
	Martxoaren 8a, larunbata: Arre, Mundo Mueble dendaren ondoan

	Zizur Nagusia
	Martxoaren 9a, igandea: Erreniega Parkea, Kultur Etxearen ondoan

Musika Bandaren Kontzertua 

	Barañain
	Martxoaren 10a, astelehena: Udaletxeko Plaza

	Atarrabia
	Martxoaren 11, asteartea: Udaletxeko Plaza/Kale Nagusia

	Burlata
	Martxoaren 12a, asteazkena: Eugenio Torres Plaza (Bagoa taberna)

	Galar
	Martxoaren 13a, osteguna: Salinas, Udaletxeko Plaza 

	Zizur
	Martxoaren 14a, ostirala: Zizur Txikia, Baltxaran Plaza

	Eguesibar
	Martxoaren 15a, larunbata: Sarriguren, karparen ondoan 

Zuhaitzaren Eguna

	Aranguren ibarra
	Martxoaren 16a, igandea: Mutiloabeiti, Mutiloa Plaza

	Uharte
	Martxoaren 17a, astelehena: S. Joan Plaza (Udaletxea)

	Berriobeiti
	Martxoaren 18a, asteartea: Berriobeiti, Udaletxe ondoko Plaza 

